
Nd. 303. Frumvarp til laga [146. mál]
um framleiðslusjóð.

(Lagt fyrir Alþingi á 75. löggjafarþingi, 1956.)

I. KAFLI
1. gr.

Úr sjóði þeim, er um ræðir i II. kafla laga þessara (framleiðslusjóði), skal
greiða togaraútgerðinni rekstrarframlag á árinu 1956. Hverjum einstökum togara,
byggðum eftir 1946, má greiða frá 1. [anúar 1956 kr. 5000.00 fyrir hvern dag, sem
skipinu sannanlega er haldið úti til veiða.

2. gr.
Úr framleiðslusjóði skal á árinu 1956 greiða fiskvinnslustöðvum uppbót, er

nemi 5 aurum á hvert kg af útfluttum togarafiski, miðað við slægðan fisk með
haus, nema karfa óslægðan, enda greiði vinnslustöðvar þær, er uppbótarinnar
njóta, eigi lægra verð fyrir togarafisk en greitt var í desembermánuði 1955.

3. gr.
Veita skal eins árs greiðslufrest á afborgun lána, er stofnlánadeild sjávar-

útvegsins við Landsbanka Íslands hefur veitt til kaupa á togurum, og lánstfminn
lengjast samkvæmt þvi. Fresturinn telst frá gjalddaga hverrar afborgunar, einnig
þó að um áfallnar en ógreiddar afborganir lána þessara sé að ræða.

Sama gildir um afborganir af lánum, er ríkissjóður hefur veitt til kaupa á
nýju togurunum.

4. gr.
A árinu 1956 skal aðstoða bátaflotann með greiðslum úr framleiðslusjóði sem

hér segir:
1. Greiða skal hálf vátryggingariðgjöld fiskibáta fyrir árið 1956. Skilyrði fyrir

greiðslu iðgjaldsins er, að báturinn hafi verið gerður út á þorskveiðar á aðal-
vertíð einhvers staðar á landinu.

2. Vinnslustöðvum (hraðfrystihúsum, framleiðendum saltfisks og skreiðar svo og
niðursuðuverksmiðjum) skal greiða bætur úr framleiðslusjóði á allan smáfisk
af bátum, sem tekinn er til vinnslu til útflutnings, þorsk, ýsu og steinbít undir
57 cm að stærð, mælt eftir miðlínu fisksins frá trjónu að sporðblöðkuenda.



Verðbætur þessar skulu nema 26 aurum á hvert kg, miðað við slægðari fisk
með haus. Skilyrði fyrir þessari greiðslu er það, að vinnslustöðvarnar greiði
sama verð fyrir smáfisk og stórfisk.

3. Úr framleiðslusjóði skal á árinu 1956 greiða fiskvinnslustöðvum uppbót, er
nemi 5 aurum á hvert kg af útfluttum bátafiski, miðað við slægðan fisk með
haus, enda greiði vinnslustöðvarnar eigi lægra verð fyrir bátafisk en gert var
á s. l. ári.

4. Úr framleiðslusjóði skal auk uppbóta samkvæmt 2. og 3. tölulið þessarar
greinar greiða fiskvinnslustöðvum 17 aura uppbót á hvert kg allrar útfluttrar
ýsu og steinbíts, sem veiddur er af bátum á árinu 1956, miðað við slægðan
fisk með haus.

5. gr.
Rikisstjórninni heimilast að greiða úr framleiðslusjóði uppbætur á söluverð

saltaðrar reknetasildar, sem veidd var fyrir Suður- og Suðvesturlandi árið 1955,
er nemi 75 til 100 krónum á hverja tunnu, 100 kg nettó, og 20 aura á kg af rek-
neta síld (fersksild), sem veidd var af útilegubátum í Austurdjúpi árið 1955.

Enn fremur heimilast ríkisstjórninni að greiða úr framleiðslusjóði uppbætur
á söluverð útfluttrar frystrar reknetasíldar, er nemi 175 krónum til 400 krónum á
hverja smálest.

6. gr.
Ríkisstjórninni er heimilt að greiða úr framleiðslusjóði verðbætur á útflutt

kindakjöt, gærur, ull og ost af framleiðslu ársins 1955, er samsvari innflutnings-
réttindum bátaútvegsins fyrir afurðir ársins 1955.

7. gr.
Úr framleiðslusjóði skal verja allt að 26 milljónum króna á árinu 1956 til

kaupa á B-skirteinum.

8. gr.
Rikisstjórnin getur sett nánari fyrirmæli um allt, er lýtur að framkvæmd 1.-

7. gr. þessara laga, þar á meðal um sönnunargögn fyrir gjaldkræfum greiðslum úr
framleiðslusjóði. svo og valdsvið stjórnar sjóðsins.

II. KAFLI
9. gr.

Til þess að standa undir gjöldum samkvæmt I. kafla laga þessara skal stofna
sjóð, er nefnist framleiðslu sjóður. Gjöld þau, er innheimta skal samkvæmt III.
kafla, skulu renna í sjóð þenna.

Ekki má inna af hendi greiðslur úr framleiðslusjóði örar en tekjur hans inn-
heimtast.

10. gr.
Sjóð þann, er um ræðir í 9. gr., skal geyma á sérstökum reikningi í seðla-

bankanum.
Stjórn sjóðsins og greiðslur úr honum skal fela tveimur mönnum, semrikis-

stjórnin skipar.
Kostnað við stjórn og rekstur sjóðsins, svo og annan kostnað, er leiðir af

framkvæmd laga þessara, skal greiða af fé sjóðsins.

11. gr.
Verði ágreiningur innan stjórnar sjóðsins um framkvæmdaatriði laga þessara,

sker ríkisstjórnin úr.

III. KAFLI
12. gr.

Framleiðslusjóði skal aflað tekna á þann hátt, sem segir í 13.-17. gr.

13. gr.
Til ársloka 1956 skal greiða í framleiðslusjóð sem hér segir:

1. Af tollverði allrar innfluttrar vöru, að viðbættum aðflutningsgjöldum og 10%
áætlaðri álagningu, skal greiða 9% framleiðslusjóðsgjald.

2. Af sölu þeirri og veltu, sem skattskyld er samkvæmt h-líð 22. gr. III. kafla laga
nr. 100/1948, sbr. lög nr. 79/1955, skal greiða 3% framleiðslusjóðsgjald.
Undanþegnar framleiðslusjóðsgjaldi eru vörur þær og velta, sem talið er i 23.

gr. III. kafla laga nr. 100/1948. Skulu og ákvæði III. kafla laga nr. 100/1948 með
síðari breytingum, sem í gildi eru, gilda um álagningu, innheimtu, greiðslu, viður-
lög og öll önnur atriði gjalds þessa, þar með talin heimildin til stöðvunar atvinnu-
rekstrar vegna vanskila.

A framtali til söluskatts og framleiðslusjóðsgjalds fyrir fyrsta ársfjórðung
1956 skal sundurliða sérstaklega viðskiptin í janúar og sérstaklega viðskiptin í
febrúar og marz og skal skattyfirvöldum heimilt að krefja aðila um sams konar
sundurliðun á veltu til samanburðar fyrir fyrsta ársfjórðung 1955, ef ástæða
þykir til.

14. gr.
Ríkisstjórninni er heimilt að innheimta til ársloka 1956 sérstakt gjald af inn-

fluttum bifreiðum og bifhjólum. Má gjald þetta nema allt að 100% af fob-verði
bifreiðanna, og innheimtir innflutningsskrifstofan það.

Ef fob-verð er ekki tiltekið, miðast gjaldið við tollmat bifreiðanna, að frá-
dregnu flutningsgjaldi og vátryggingargjaldi.

Ríkisstjórnin úrskurðar, hvaða bifreiðar skulu gjaldskyldar.

15. gr.
Eign sjóðs þess, sem stofnaður var samkvæmt lögum nr. 114/1954, skal renna

i framleiðslusjóð.
16. gr.

Gjald af innlendum tollvörutegundum samkvæmt lögum nr. 60/1939, eins og
það er nú með viðaukum, sem felast í d-lið 1. gr. laga nr. 91/1955, skal til ársloka
1956 innheimta með 40% álagi.

17. gr.
Innheimta skal af tollverði eftirgreindra vara, sem fluttar eru til landsins, 30%

framleiðslusjóðsgjald til ársloka 1956:
1. Af ávöxtum, sem teljast til nr. 1-35 í 8. kafla tollskrár.
2. Af búsáhöldum, sem í tollskrá teljast til nr. 58 í 40. kafla, nr. 44 í 44. kafla, nr.

29 í 58.kafla, nr. 9 og 12í 59.kafla, nr. 20 og 21 í 60.kafla, nr. 83 í 63.kafla, nr. 23
í 64.kafla, nr. 5 í 65.kafla, nr. 9 í 66.kafla, nr. 7 í 67.kafla, nr. 6 í 68.kafla, nr. 6 i
69.kafla, nr. 3 i 70.kafla, nr. 2, 2a, 7 og 9-10 í 71.kafla og nr. 6---7í 72.kafla.

3. Af smíðatólum og verkfærum, sem í tollskrá teljast til nr. 33 og 35 í 40. kafla, nr.
9-13 í 58.kafla, nr. 67 og 71-80 í 63.kafla, nr. 21-22 í 64.kafla, nr. 11í 66.kafla,
nr. 3-6 í 71. kafla og nr. 26-27 í 77. kafla.

18. gr.
Eigi mega heildsöluverzlanir, smásöluverzlanir eða iðnfyrirtæki hækka söluverð

á innfluttum vörum, sem tollafgreiddar hafa verið fyrir gildistöku laga þessara, eða
á vörum, sem framleiddar hafa verit) innanlands fyrir þann tíma. Aðilum þeim, sem

gjaldskyldir eru í framleiðslusjóð, og smásöluverzlunum ber að skila verðgæzlustjóra
öllum verðútreikningum til ársloka 1956, svo að hægt sé að koma í veg fyrir óeðli-
legar verðhækkanir. Innflutningsskrifstofan setur reglur um eftirlit með því, að farið
sé eftir þessum fyrirmælum.

19. gr.
Þar, sem talað er um ríkisstjórnina í lögum þessum, er átt við ríkisstjórnina í

heild.
20. gr.

Brot gegn lögum þessum svo og reglugerðum og öðrum fyrirmælum, sem sett
kunna að verða samkvæmt þessum lögum, varða sektum allt að 500000 krónum,
nema þyngri refsing liggi við samkvæmt öðrum lögum.

21. gr.
Ríkisstjórninni er heimilt að setja nánari fyrirmæli um framkvæmd laga þessara.

22. gr.
Lög þessi öðlast þegar gildi.

Athugasemdir við lagafrumvarp þetta.
Aflabrögð á síðastliðnu ári voru yfirleitt góð og sala sjávarafurða hagstæð.

Þrátt fyrir þetta varð sjávarútvegurinn fyrir miklum erfiðleikum. Framleiðslukostn-
aðurinn hækkaði mikið á árinu sem afleiðing af hækkun hins almenna kaupgjalds.
Sú hækkun nam tæplega 22% frá 1. desember 1954 til 1. desember 1955.

Vinnulaun eru langsamlega stærsti liður alls framleiðslukostnaðar. Fyrst eru
vinnulaun þeirra verkamanna, sem að framleiðslunni vinna, fiskveiðum og fisk-
vinnslu, þá alls konar þjónusta, sem kaupa þarf, eins og akstur og viðhald tækja.
Þegar kaupgjald hækkar, hækka í rauninni allar vörur og þjónusta meira og minna
i verði, nema það sem er innflutt. Fyrir sjávarútveginn eru þessar hækkanir sér-
staklega alvarlegar, þar sem hann framleiðir nær eingöngu fyrir erlenda markaði.
Hækkun hins almenna kaupgjalds hækkar rekstrarkostnað skipanna og vinnslu-
kostnað fisksins í landi. Verður hækkunin í flestum tilfellum jafnmikil og hækkun
kaupgjaldsins, þótt hún komi ekki fram jafnfljótt á öllum liðum. Það liggur því
i augum uppi, að þegar hækkun vinnslukostnaðarins hefur verið greidd af andvirði
útflutningsafurðanna, lækkar það sem eftir verður til þess að greiða framleiðanda
hráefnisins. Sé ekkert að gert, hlýtur fiskverðið til útvegsmanna óhjákvæmilega að
lækka þegar útflutningsverðlagið ekki hækkar.

A árinu 1954 gerði þingskipuð nefnd athugun á hag togaraútgerðarinnar, og
vísast til álits þeirrar nefndar. A grundvelli þeirrar athugunar var ákveðið að veita
togaraútgerðinni aðstoð, sem nam 2000 krónum á togara á hvern úthaldsdag. Vegna
hækkunar rekstrarkostnaðar togaranna er óhjákvæmilegt að hækka þá aðstoð eins
og gert er ráð fyrir Í þessu frumvarpi. Þá hefur vinnslukostnaður Í landi einnig
aukizt svo, að nauðsyn ber til að leggja fram fé til þess að koma I veg fyrir, að
verð á togarafiski lækki meira en orðið er.

A undanförnum árum hafa bátaútvegsmenn og þeir aðilar, sem keypt hafa
bátafisk til vinnslu, ekki treyst sér til þess að hefja starfsemi sína í byrjun ver-
tíðar, nema sérstök aðstoð ríkisvaldsins kæmi til. í ársbyrjun 1951 tók ríkisstjórnin
það ráð að veita bátaútvegsmönnum rétt til að leggja sérstakt álag á tilgreinda
flokka innfluttra vara og nota þær tekjur til að greiða halla bátaútvegsins. Báta-
útvegurinn hafði orðið fyrir miklu áfalli árið 1950, árið sem gengislækkunin var
framkvæmd, þar sem aflamagnið stórminnkaði.

Eftirfarandi tafla sýnir meðalafla í róðri á meðalstóra línubáta vie) Faxaflóa á
vertiðinni :

Ár
1948
1949
1950
1951
1952
1953
1954
1955

Tonn í róðri
7.1
7.1
5.9
5.2
5.0
5.8
7.9
7.01)

Taflan sýnir, að meðalafli í róðrí minnkaði áríð 1950 um 17%, en árið 1952
var hann orðinn 30% minni en 1949. Þessa þróun var ekki hægt að sjá fyrir,
þegar gengi íslenzku krónunnar var lækkað 1950.

Seinustu tvö árin hefur aflamagn bátanna aukizt og nokkur hækkun hefur
orðið á verðlagi erlendis síðan 1950, en þetta hvort tveggja hefur ekki nægt til
þess að vega upp á móti auknum framleiðslukostnaði. Aðstoðin við bátaútveginn
hefur því orðið að halda áfram.

Bátútvegurinn hefur þannig átt við mikla örðugleika að stríða á undanförnum
árum, en með kaupgjaldshækkuninni á árinu 1955hefur keyrt um þvert bak. Vanda-
mál bátaútvegsins nú um áramótin vegna hækkandi framleiðslukostnaðar var, að
auka þurfti tekjur vinnslustöðvanna það mikið, að þær gætu greitt sama verð og
áður fyrir hráefnið, þrátt fyrir aukinn vinnslukostnað.

Útgjöld þau, sem þetta frumvarp felur í sér, hafa verið
1. Rekstrarframlag til togarann a .
2. Vinnsluuppbót á togarafisk .
3. Vátryggingariðgjöld fiskibáta .
4. Bætur á smáfisk af bátum .
5. Vinnsluuppbót á .hátafisk .
6. Verðuppbætur á ýsu og steinbít af bátum .
7. Uppbætur á sild veidda við Suðvesturland og i

Austurdjúpi .
8. Verðuppbætur á útfluttar landbúnaðarafurðir ..
9. Til kaupa á B-skírteinum .

áætluð sem hér segir:
66 millj. kr.
9
8
7
9
2

10
15
26

Samtals 152 millj. kr.

Að vandlega athuguðu máli varð niðurstaðan sú, að tiltækilegast væri að afla
tekna til að standa straum af þessum útgjöldum með þeim hætti, sem um ræðir
i 13.-17. gr. frumvarpsins. Tekjur samkvæmt þessum ákvæðum eru áætlaðar sem
hér segir:

1.
2.
3.
4.

Framleiðslusjóðsgjald .
Leyfagjald af bifreiðum og bifhjólum .
Álag á innlendar tollvörutegundir .
Sérstakt gjald af nokkrum vörutegundum

115 millj. kr.
8
4
10

Alls 137 millj. kr.
5. Eftirstöðvar í sjóði vegna togaraaðstoðar 15

Samtals 152 millj. kr.

Það skal tekið fram, að á s. l. ári voru innheimt leyfagjöld af innfluttum bif-
reiðum að fjárhæð um 38 milljónir króna. Þær álögur, sem leggja verður á þjóðina

1) Talan fyrir 1955 er reiknuð án Hafnarfjarðar og Reykjavíkur, vegna verkfalI$in~.,

á þessu árí vegna ráðstafana þeirra, er felast í frumvarpi þessu, nema 137 millj.
kr., og er því um auknar heildarálögur að ræða frá því L fyrra um 99 milljónir
króna.

Að öðru leyti vísast til athugasemda um einstakar greinar frumvarpsins, sem
hér fara á eftir.

Um I. kafla.
Um 1. og 2. gr.

Vorið 1954 kaus Alþingi milliþinganefnd til þess að athuga hag togaraútgerðar-
innar og komst nefndin að þeirri niðurstöðu, að það rekstrartap, sem rétt væri að
miða við hjá meðaltogara. væri um 950 þúsund krónur á ári. Á grundvelli þessarar
niðurstöðu ákvað ríkisstjórnin að greiða hverjum togara 2000 krónur á hvern út-
haldsdag og var svo gert til síðustu áramóta.

Athuganir byggðar á sama grundvelli hafa leitt í ljós, að rekstrartapið sé nú
um 1980 þúsundir króna á ári, og eru orsakir þessa stórkostlega aukna rekstrar-
taps að verulegu leyti kaupgjaldshækkanir. Af þessum sökum verður að telja nauð-
synlegt að hækka rekstrarframlagið nú í 5000 kr. á hvern úthaldsdag, og er þá
ekki gert ráð fyrir neinni hækkun á kaupgjaldi sjómanna. Af sömu ástæðum er
nauðsynlegt að leggja fram fé til vinnslustöðvanna til þess að hindra lækkun fisk-
verðs til útgerðarinnar.

Um 3. gr.
Sökum þess, hve rekstur og afkoma togararina er erfið, er óhjákvæmilegt að

veita þeim greiðslufrest á stofnlánum þeim, sem veitt hafa verið fyrir opinbera
tilstuðlan, á sama hátt og verið' hefur s.Ltvö ár.

Um.4. gr.
Grein þessi fjallar um aðstoð við bátaflotann, þótt sú aðstoð sé að nokkru

leyti óbein, t. d. vinnsluuppbótin.
tLtölulið er gert ráð fyrir að greiða hálf vátryggingariðgjöld fiskibáta fyrir

árið 1956, og er hér farið inn á sömu braut og gert var samkvæmt heimild í 5. gr.
laga nr. 100/1948.

Í 2. tölulið er gert ráð fyrir að greiða bætur til vinnslustöðva vegna vinnslu
smáfisks. Rannsóknir, sem gerðar hafa verið á vinnslukostnaði, sýna, að allmiklu
dýrara er að vinna smáfiskinn en stærri fisk. Fiskur sá, sem veiðist á aðalver-
tíðinni á Suður- og Vesturlandi, er mestmegnis stór fiskur. Smáfiskur veiðist aðal-
lega á Norður- og Austurlandi, og á öðrum tíma árs. Verðbætur vegna smáfisks eru
því teknar upp til þess að koma í veg fyrir yfirvofandi verðfall á honum.
Í 3. tölulið er gert ráð fyrir að greiða öllum vinnslustöðvum verðbætur, sem

nema 5 aurum á kg af öllum bátafiski (nema síld). Uppbót þessi miðar að því
að gera vinnslustöðvunum kleift að greiða eigi lægra fiskverð en var á s.L ári.

Í 4. tölulið er gert ráð fyrír 17 aura verðuppbót á kg á alla útflutta ýsu og
steinbít. Er þetta gert vegna verðlækkunar og söluörðugleika.

Um 5. gr.
Með þessari lagagrein óskar ríkisstjórnin að fá heimild til þess að bæta báta-

útvegsmönnum að nokkru þá hækkun framleiðslukostnaðar á síld, sem varð á
s. 1. ári.

Um 6. gr.
A s. 1. hausti varð samkomulag um það í ríkisstjórninni, að hún beitti sér

fyrir því, að á útfluttar landbúnaðarafurðir af framleiðslu ársins 1955 skyldi greiða
verðuppbætur, er samsvari innflutningsréttindum bátaútvegsins á afurðir ársins
1955.

Um 7. gr.
Ekki þótti fært á s. l. ári að stækka skilorðsbundna frílistann með því að

setja á hann fleiri vörur. Hins vegar hefur útgáfa A-skírteina aukizt undanfarin
tvö ár, vegna aukins afla og nokkurrar hækkunar á útflutningsverð lagi. Þrátt
fyrir skerðingu réttindanna á s. l. ári hefur því bilið milli útgefinna A-skírteina
og seldra B-skírteina nokkuð aukizt. Með ákvæðum greinarinnar er gert ráð fyrir
að nota nokkra upphæð til þess að kaupa upp B-skírteini og taka þau úr umferð.
Þetta hefur meðfram í för með sér, að bátaútvegsmenn og vinnslustöðvar fá inn-
f'lutníngsréttíndín fyrr greidd en ella.

Um 8. gr.
Þafnast ekki skýringa.

Um II. kafla.
Um 9., 10. og 11. gr.

Greinar þessar kveða á um stofnun og stjórn framleiðslusjóðs, greiðslur úr hon-
um og rekstur hans, og þarfnast þau ákvæði eigi skýringa.

Um III. kafla.
Um 12. gr.

Þarfnast ekki skýringa.
Um 13. gr.

1 greininni er gert ráð fyrir, að lagt sé sérstakt gjald, framleiðslusjóðsgjald,
annars vegar á innfluttar vörur og hins vegar á sölu og veltu innanlands, þó ekki á
smásölu. Framleiðslusjóðsgjald af innfluttum vörum nemur 9% af tollverði, að við-
bættum aðflutningsgjöldum og 10% áætlaðri álagningu, og skal innheimta það á
sama hátt og söluskatt af innfluttum vörum samkvæmt 21. gr. III. kafla laga nr.
100/1948, sbr. lög nr. 79/1955.

Framleiðslusjóðsgjald af sölu og veltu er 3% og reiknast af sölu þeirri og veltu,
sem skattskyld er samkvæmt b-lið 22. gr. III. kafla laga nr. 100/1948, sbr. lög nr.
79/1955. .
1 greininni er gert ráð fyrir, að núgildandi lagaákvæði um söluskatt gildi að

öllu leyti um álagningu, innheimtu, greiðslu, viðurlög og önnur atriði þessa fram-
leiðslusjóðsgjalds.

Eftir því sem næst verður komizt, má telja, að gjald það, er um ræðir í þessari
grein, muni nema til ársloka 1956 um 115 millj. króna.

Um 14. gr.
Um s. l. áramót féllu úr gildi lög nr. 114/1954. Með grein þessari er ákveðið að

innheimta framvegis sérstakt gjald af innfluttum bifreiðum og enn fremur af bif-
hjólum, þó þannig, að ríkisstjórnin ákveður til hvaða tegunda bifreiða gjaldið taki.
Ætlunin er að gjald þetta nái aðeins til sendiferða- og fólksbifreiða og minni vöru-
bifreiða svo sem var á s. l. ári.

Áætlað er að gjald þetta geti numið 8 millj. króna á árinu.

Um 15. gr.
Um s. l. áramót voru í sjóði þeim, sem stofnaður var samkvæmt lögum nr.

114/1954, um 15 millj. króna. Gert er ráð fyrir, að upphæð þessi renni í framleiðslu-
sjóð.

Um 16. gr.
Í greininni er svo fyrir mælt, að innheimta skuli með 40% álagi gjald af inn-

lendum tollvörutegundum samkvæmt lögum nr. 60/1939, eins og það er með núgild-
andi viðaukum, sbr. lög nr. 91/1955.

Áætlað er að álag þetta nemi um 4 millj. króna og er þá höfð hliðsjón af áætlun
fjárlaga á þessum lið.

Um 17. gr.
Af nýjum og þurrkuðum ávöxtum, búsáhöldum, smíðatólum og handverkfær-

um er gert ráð fyrir að innheimta 30% gjald og reiknast það af tollverði þessara
vara. Er áætlað að þetta gjald nemi um 10 millj. króna í framleiðslusjóð.

Um 18. gr.
Með þessari grein er bannað að hækka verð á vörubirgðum, sem nú eru til í

landinu. Enn fremur er tilgangurinn að koma í veg fyrir, að auðið sé að notfæra sér
þær ráðstafanir, sem í frumvarpinu felast, til að hagnast á þeim.

Um 19., 20., 21. og 22. gr.
Þarfnast ekki skýringa.

8


